
MALA PETAKA BERBUAH PAHALA

Bersamaan

24 September 2021

DIKELUARKAN OLEH:

JABATAN HAL EHWAL AGAMA
TERENGGANU

PERINGATAN:

Adalah diingatkan bahawa sebarang penambahan dan
pemindaan terhadap isi kandungan teks khutbah yang
telah disediakan oleh Jabatan Hal Ehwal Agama
Terengganu adalah DILARANG.

Khatib yang bertugas hendaklah menyemak kembali
RUKUN, AYAT AL-QURAN dan helaian muka surat yang
diterima. Pastikan teks dibaca terlebih dahulu sebelum
menyampaikan khutbah.

Wahai hamba-hamba Allah ! Saya berpesan kepada tuan-tuan dan juga diri
sendiri supaya bertagwa kepada Allah. Dengarlah perintan Allah yang

bermaksud:

“ Wahai orang-orang yang beriman! Bertagwalah kamu kepada Allah dengan
sebenar-benar tagwa, dan jangan sekali-kali kamu mati melainkan dalam

keadaan Islam ”.
Sidang Jumaat yang dikasihi Allah.

Dari mimbar jumaat yang mulia ini, marilah sama-sama kita menghadamkan

kandungan satu khutbah bertajuk :
“Mala Petaka Berbuah Pahala”

Kaum Muslimin, sidang Jumaat yang dirahmati Allah.

Ujian dan mala petaka tidak mengenal manusia. la boleh menimpa sesiapa
sahaja samada baik mahupun tidak. Musibah boleh berlaku sebagai ujian Allah



di atas dakwaan iman seseorang hamba sebagaimana firman Allah swt ayat 2

surah al-‘Ankabut :

Bermaksud: “ Patutkah manusia menyangka bahawa mereka akan dibiarkan
dengan hanya berkata: "Kami beriman”, sedang mereka tidak diuji (dengan

sesuatu cubaan)?”

Di antara nikmat Islam dan iman yang menjadi anugerah ilahi, ialah didikannya
yang menjadikan peribadi muslim sentiasa bahagia dan bersikap positif dalam
apa sahaja situasi kehidupan yang dilalui. Keperibadian muslim terdidik untuk
menerima musibah sebagai jalan meraih keampunan dan bukti petanda belas
kasih Tuhan kepada hamba. Seseorang terus diuji sehingga dia menjadi suci

bersih dan kembali segar bertenaga.

Sabda Nabi saw:

Bermaksud: “ Tiadalah seorang muslim itu ditimpa malapetaka; kesakitan atau
lainnya, melainkan Allah gugurkan kesalahan-kesalahan darinya, sebagaimana

pohon menggugurkan dedaunnya. ”

(Hadith riwayat al Bukhari dan Muslim)



Jika seorang hamba itu mengetahui besarnya balasan pahala mengikut besarnya
bala ujian, juga menginsafi bahawa musibah adalah tanda kasihnya Tuhan
kepadanya supaya dia sentiasa bersih suci, pasti dia banyak bersabar, bersifat

redha dan tidak memberontak sekali-kali.

Al Qadhi Syuraih, seorang hakim yang bijaksana dalam sejarah Islam, pernah
berkata : “ Sesungguhnya aku sekalipun ditimpa dengan musibah, aku masih

memuji Allah dengan menyebut Alhamdulillah kerana empat perkara;

1. Aku puji Allah kerana musibah itu tidak terkena musibah yang lebih teruk lagi.
2. Aku puji Allah kerana aku dikurniakan sabar.

3. Aku puji Allah kerana aku diberi peluang untuk menyebut

4. Aku puji Allah kerana musibah itu bukanlah menimpa agamaku.

Sidang Jumaat, muslimin yang diberkati Allah.
Adakah semua musibah mendatangkan pahala?

Al I1zz ibn Abdul Salam yang bergelar Sultan al Ulama', ada jawapannya. Dalam

karya agungnya, al Qawaid al Kubra dia berkata:

“ Orang jahil menyangka bahawa orang yang ditimpa musibah mendapat pahala
dengan sendirinya. Ini kesilapan yang nyata kerana musibah bukanlah dari
usaha amalnya secara langsung, sementara dia bukanlah sebab dan punca

asal kejadian”.



Seorang yang terbunuh anaknya, dirompak hartanya, ditimpa bala bencana atau
kesakitan pada tubuh badannya sebagai contoh, tidak terus diberi pahala semata
terkena musibah-musibah ini. Sebaliknya pahalanya datang jika dia bersabar,
maka diberi kepadanya ganjaran orang sabar. Jika dia redha maka diberi
kepadanya ganjaran orang redha. Dia tidak berpahala semata-mata kerana mala

petaka itu kerana ia bukan usaha dan sebabnya.
Firman Allah swt dalam ayat 16 Surah al Thur:

Bermaksud: " Sebenarnya kamu diberi balasan atas apa yang kamu amalkan."

Apatah lagi mala petaka dunia ini pada asalnya adalah hukuman di atas dosa
dan maksiat. Hukuman semata-mata bukannya pahala percuma. Firman Allah

swt dalam ayat 30 Surah al Shura:

Bermaksud: “ Dan apa jua yang menimpa kamu dari sesuatu kesusahan (atau
bala bencana), maka ia adalah disebabkan apa yang kamu lakukan (dari

perbuatan-perbuatan yang salah dan berdosa); dan (dalam pada itu) Allah

memaafkan sebahagian besar dari dosa-dosa kamu.”
Muslimin sidang Jumaat yang dimuliakan.

Marilah kita tempuhi segala ujian hidup ini dengan penuh redha dan sabar,
mengharapkan ganjaran Allah swt dan keampunanNya di atas banyak

kesalahan dan kealpaan kita sendiri. Semoga kita semua diterima di sisiNya



dalam keadaan suci bersih dan di kedudukan darjat yang tinggi dengan
anugerah pahalaNya. Dalam masa yang sama, berusahalah untuk
mendampingi Allah swt dengan lebih dekat. Memperbanyakan amal dan bakti
serta menjauhi dosa dan maksiat. Harapannya agar kita lebih diberi nikmat dan
berkat serta dijauhi dari musibah dan dihindari dari segala mala petaka dan

bencana.

Yang bermaksud: Orang yang apabila mereka ditimpa oleh sesuatu
kesusahan, mereka berkata: Sesungguhnya kami kepunyaan Allah dan kepada-
Nyalah kami kembali. Mereka itulah orang yang dilimpahi dengan kebaikan dari
Tuhan mereka serta rahmat-Nya; dan mereka itulah orang yang dapat petunjuk

hidayah-Nya.

(Vov—yeu sall)

Marilah juga kita memperbanyakkan ucapan selawat dan salam kepada

Rasulullah SAW sebagaimana firman Allah dalam surah al-Ahzab ayat 56:

Ya Allah selamatkan kami dan seluruh ummabh Islam di mana jua mereka berada.
Satukanlah persaudaraan dan perpaduan ummat Islam dengan ikatan yang erat
dan kukuh. Mantapkanlah iman kami dan teguhkanlah pegangan kami menurut
ahli sunnah wal jamaah, peliharakanlah kami dari amalan dan pegangan agidah

yang menyeleweng.

Ya Allah, bantu dan kasihilah kami dan seluruh ummat Islam dari kesusahan,
wabak dan bala bencana. Lenyapkanlah wabak covid 19 dari bumiMu ini Ya
Allah.. Ya Rahman.. Ya Rahim..

